
EKARPENEN BALANTZEA
Ondorengo orrietan Edukien Zirriborroari buruz bildutako eragozpen aipagarrienen balantzea egiten da. Ekarpen hauek “Edukien Zirriborroa – Ekarpenenen Laburpena” dokumentuko atal desberdinen arabera multzokatuta daude.

1.- ZIOEN AZALPENA - 2-9 ORRIALDEAK

1.1. Zioen Azalpenean II Zatia kentzeko beharra, non Legealdi honetan Gipuzkoako Foru Aldundiaren baitan aurrera eramandako zenbait ekimenen kontu-hartzea egiten da.

1.2. Europar ingurunean garatutako hainbat argitalpen, gomendio eta arautzeri buruzko erreferentziak sartzeko eskaera.

2.- XEDAPEN OROKORRAK – 10-12 ORRIALDEAK
2.1. XEDEA

- 1. puntuko idazkerak kasuren batean aditzera eman dezake momentu honetan inolako partaidetzarik ez dagoen egoera batean aurkitzen garela eta Arauaren bitartez egoera horri buelta ematea nahi dela.

2.2. APLIKAZIO ESPARRUA

- 2. puntuko (aplikazio esparrua) idazkera hobetzea proposatzen da, herritarrei eta herrian bizi diren atzerritarrei aipamena eginaz.

2.3. HELBURUAK

- g) puntuaren idazkera hobetzea proposatzen da, eta orokorrean, Araudian zehar subjektu ahulei subjektu ahulei arreta berezia eskaintzeko beharra azpimarratzen da.

- Xedeak pixka bat gehiago lantzea, eta bereziki honako xede berri hau “herritarrak herritar gogotsuetan bilakatzea” gehitzeko aukera aztertzea proposatzen da.

2.4. ERAGINKORTASUNA

- Zenbait proposamen bat datoz honako adierazpenarekin “Partehartze prozesuetako emaitzak eragin handiagoa izatea Foru Aldundiarengan, eta kasu batzuetan emaitzak lotesleak izateko aukera egotea”.

3.- HERRITARREN PARTAIDETZARI LOTURIKO ESKUBIDEAK – 12-15 ORRIALDEAK
3.1. PARTE HARTZEKO ESKUBIDEA

- Izaera ezberdineko hiru erregistratzeko modu aipatzen dira:

▪ Erregistro Bakarreko proposamena: Udaletan, Foru Gobernuan eta Eusko Jaurlaritzan.

▪ Erakundeen Erregistro Nagusian izen-ematea nahikoa izan dadila proposatzen da.

▪ Erregistroan ez izen-emateak ez lituzke parte hartze eskubideak mugatu behar.

3.2. INFORMAZIORAKO ESKUBIDEA

- Baliabide telematikoak informazio kanal bezala sustatzeko beharra azpimarratzen da. 

- Informazioa subjektu ahulentzat eskuragarri, horretarako beharrezko bideak erabiliaz., egiteko beharra azpimarratzen da.

3.3. EKIMENERAKO ESKUBIDEA

- Ekarpen batzuk proposatzen dute ekimenak luzatzeko aukera herri-erakundeetara ere zabaltzea.

- Zati honetan Herri-Kontsulta Ekimenerako Eskubidea (Dokumentuko 23. orrialdean jasota dago) sartzea proposatzen duen ekarpen bat dago.

- Zenbait iritzik adierazten dute erroldaren %2a biltzen duen ekimen oro, gutxienez, tramitera onartua izan beharko litzatekeela Foru Aldundiaren partetik.

4.- PARTAIDETZAZKO EZTABAIDA PROZESUAK – 15-21 ORRIALDEAK
4.1. EZARTZE ESPARRUA

- Iritzi batek gutxienez dio “partaidetza prozesuan jasotako edozein eskaerak berarekin ekarri behar duela aintzat hartzea eta partaidetza prozesu baten hasiera”.

- Bestalde, %2ko eskaera lortutako kasuetan partaidetza prozesua derrigorrez martxan ipintzeko beharra azaltzen da.

4.2. EZAUGARRIAK

- Gutxienez bi ekarpenek azaltzen dute prozesuari buruzko auziak argitu eta zehazten diren PROTOKOLO bat zehazteko beharra.

▪ Martxan ipintzeko arrazoiak.

▪ Prozesuaren helburuen zehaztapena.

▪ Parte-hartzaileak aukeratzeko mekanismoen zehaztapena.

▪ Oinarrizko kontzeptu metodologikoen zehaztapena:


- Prozesuaren mugak.


- Edukiak.


- Epeak.


- Beharrezko baliabideak.

- ZOZKETA-ri buruzko gaiak eta partaide kopurua mugatzea beharrezkoa den kasuan hautagaiak izendatzeko prozedurak (Dokumentuko 17. orrialdeko 2, 3 eta 4 puntuak), orokorrean, zalantza eta iritzi ezberdinak sortzen ditu.
- PARTAIDETZA PROZESUAN AZTERGAI DIREN GAI ETA ESKUDUNTZA MUGATZEA-ri buruzko auziak argitzeko eskaera bat dago.
- Garrantzitsua da argitzea zer ulertzen den PROZESUAREN HASIERAKO UNEA esandakoan. Baita ere komeni da AUZITEGI AURRETIKO IZAPIDEA eta PARTAIDETZA MOMENTUA bereiztea.

4.3. PARTAIDETZAZKO EZTABAIDARAKO TRESNAK. FORU ALDUNDIAREN EDO BATZAR NAGUSIEN EKIMENA

- Ekarpen batek iradokitzen du Batzar Nagusietatik bultzatu beharko liratekeela martxan jartzeko eta jarraipenerako mekanismoak.

4.4. HERRITARREN EKIMENA
- %2 a lortzeko bi hilabeteko epeak urria dirudi. Gai hau ekarpenetan behin baino gehiagotan ageri da.

 - Ezinbestekoa argitzea %2 lortzeko baldintzak, soilak edo notario aurrekoak diren.

- Ekarpen batek jasotzen du, lurraldeko herritarren %5 ordezkatzen duten herri-erakundeak ekimen konikoan parte hartzeko eskubidea izatea.

4.4. TOKI EKIMENA
- Kasu bat baino gehiagotan eta gehienbat foru proiektuek udaletxean eragina duten kasuetan, herri-ekimena errespetatu eta sustatzeko beharra ageri da.

- Komenigarria da argitzea herri-ekimenek Foru Aldundian duten eragina. 

4.5. PROZESUAREN AMAITZEA ETA ONDORIOAK
- Prozesuko ondorioak ahalik eta hedapen handienarekin argitaratzeak duen garrantzia azpimarratzen da.

- Motibazioa eta Erabakien azalpenei dagokien zatiari atentzioa berezia ipintzeko gomendioa egiten da.

5.- HERRITARREN PARTAIDETZAKO BESTE TRESNA BATZUK – 22-28 ORRIALDEAK
5.1. HERRI KONTSULTAK
- Zenbait kontzeptu argitzea gomendatzen da:

▪ Lurralde Eremua.

▪ Erakundeen Eskubideak.

▪ Herri-erakundeen Ekimen gaitasuna.

- Erreferenduma ospatzeko eskaria luzatzen duten hainbat jarrera daude.

- Ezker BatuaK Edukien Zirriborroarentzat ordezko idazkera bat proposatzen du  (ikusi “Edukien Zirriborroa – Ekarpenenen Laburpena” dokumentuko 18. orrialdea)

5.2. FORU ARAUEN AURREPROIEKTUAK, PARTE-HARTZEA ETA PRESTAKUNTZA
- Deigarria gertatzen da, Araudiak norbanakoak beren kabuz aurreproiektuen garapenean parte hartzen ez uztea. Kontu hau zuzentzeko beharra adierazten da.

5.3. HERRITARREK BESTE TRESNA OSAGARRI BATZUEN BIDEZ PARTE-HARTZEA
- Herritarren partaidetza sustatu eta erraztuko duen Foru Aldundiaren Web orri finko baten beharra nabaritzen da.

6.- PARTAIDETZARAKO ERREGISTROA – 28-29 ORRRIALDEAK
6.1. SOILTASUNA, ERRAZTASUNA ETA EZ BAZTERTZEA

- Orokorrean honakoak dira ekarpenetan gehien nabarmentzen diren gaiak. Arazo hauei buelta emateko, Erregistro Bakarra sortzetik hasi eta Erakundeen Erregistro Nagusian izen-ematea aski izaterainoko irtenbideak aurkezten dira. Bide batez, erregistratu gabeko pertsona edo erakundeak ez baztertzeko beharra nabarmentzen da.

6.2. HERRITARRAK NORBANAKO MODUAN IZEN-EMATEA
- Gai hau errazteko proposamen bat dago.

7.- HERRITARREN PARTAIDETZA SUSTATZEA - 29-31 ORRIALDEAK
 7.1. DIRU-LAGUNTZAREN ZALANTZA
- Partaidetza diru-laguntzarekin lotzeak ekar ditzakeen partaidetza faltsuen arazoak azpimarratzen dituzte zenbait ekarpenek. Gai hau sakonki argitu edo irizpide objektiboak zehaztea proposatzen dute. 

7.2. DIRU-LAGUNTZAREN KONTROLA
- Beste ekarpen batzuk nabarmentzen dute diru-laguntzat ez orokortzearen eta era berean, diru-laguntzen erabilera subjektu ahul edo ez-egituratuen partaidetza sustatzeko erabiltzearen beharra.
8.- ANTOLAKETA ADMINISTRATIBOA – 32-37 ORRIALDEAK
8.1. ORGANO ADMINISTRATIBOEN UGARITZEA

- Ekarpen batek aipatzen du organo administratiboen kopurua handiegia dela eta horrek zenbait eragozpen ekar ditzakeela.. Partaidetzarekin loturiko gaiak organo kolegiatu batek, Lurralde Historikoko Partaidetzarako Gizarte Kontseilua, zuzentzearen beharra luzatzen da.

8.2. FORU BATZORDEA
- Lurraldeko Udaletxeetako ordezkariak sartzeko aukera aipatzen da.

8.3. HERRITARREN PARTAIDETZARAKO FORU AGINTARITZA
- Ekarpen batek ez ditu beharrezkotzat jotzen ez organo honen eraketa, ezta berari esleitutako gaitasunak ere.

- Iritzi batzuek diote gai honi eduki gehiegi eman zaiola.

- Ekarpen batek aipatzen du organigraman duen lekuak autonomía galtzea ekar dezakeela. Zenbait iritzik Batzar Nagusiek postu honetarako hautagaiak proposatzeko aukera aztertu beharko litzatekeela diote.

8.4. FORU BULEGOA
- Ekarpen batek erakunde instituzional hau baliabideaz hornitzeko beharra aipatzen dut.

9.- UDAL MAILAN SUSTATZEA - 37-39 ORRIALDEAK
9.1. FORU ALDUNDIA ETA UDALETXEEN ARTEKO KOORDINAZIOA
- Ekarpen batek gai hau sakonago landu beharko litzatekeela Foru Arauan.

9.2. DIRU-LAGUNTZAK
- Herri-erakundeei zuzenduriko diru-laguntza lerro bat ipini, eta honez gain hitzarmen berriak egin edo aurretik eginikoak ordezkatzeko beharra aurreikusten du ekarpen batek.

9.3. HERRI AUTONOMIA
- Herriarekin lotura duen edozein parte hartze prozesuren garapenean, udaletxeek autonomia gehiago izatearen beharra azpimarratzen du ekarpen batek.

10.- SISTEMAREN ETA PROZESUEN EBALUAZIOA – 40-41 ORRIALDEAK 

10.1. EBALUAZIO OROKORRA
- Ekarpen batek dio ebaluazio orokorra Batzar Nagusi eta bere organoei dagokiela.

11.- BESTELAKOAK 

Ikusi “Edukien Zirriborroa – Ekarpenenen Laburpena” dokumentua, 2-31 orrialdeaK. 

